
				এই পাতাটির মুদ্রণ সংশোধন করা প্রয়োজন। 
নানা বিগ্রহ ও সন্ধি। বসিত। আর ঠাণ্ডা হইলে চিমনি কোনেও তাহার কাছে গিয়া বসিয়া থাকিত, কিন্তু অবিলম্বে নিয়মিত সঙ্গীর জন্য তাহাকে অন্যত্র চেষ্টা দেখিতে হইয়াছিল।
টম অনেক সময় তাহার মাতার সহিত গৃহস্থ লােকের কুটীর পরিদর্শন করিতে যাইত এবং এই সূত্রে তাহার সমবয়সী গ্রামের অনেক ছেলের সঙ্গে তাহার পরিচয় হইয়াছিল। এই ধর না জব রাড় কিন বলে বিধবা রাড কিনের একটি ছেলে ছিল, সে বিধবা এই প্যারিশের মধ্যে সকলের চেয়ে তৎপর স্ত্রীলােক, তেমন মেয়ের জবের মত স্কুলবুদ্ধি ছেলে কি করিয়া হইয়াছিল তাহা বলা অসম্ভব। যেদিন প্রথম মাতার সহিত টম জবদিগের কুটীরে গিয়াছিল তখন জব গৃহে ছিল
। কিন্তু সে পরক্ষণেই ফিরিয়া আসিল, এবং তাহার পর দুই হাত পকেটে পূরিয়া টমের দিকে হাঁ করিয়া তাকাইয়া রহিল। বিধবা রাডকিনকে তাহার সােণার চাদের কাছে যাইতে হইলে গিন্নী মাকে অতিক্রম করিয়া যাইতে হয়, কিন্তু এ অশিষ্টপনা সে প্রাণ থাকিতেও করিতে পারে না, সুতরাং নানারূপ মুক অভিনয়ের দ্বারা সে জবকে সঙ্কেত করিতে চেষ্টা করিতে লাগিপ, কিন্তু জৰ তাহাতে আরও জেবাচেকা খাইয়া গেল। অবশেষে নিজেকে তার সামলাইতে না পারিয়া বিধৰ বলিয়া উঠিল “জব, জব, তাের টুপী কোথায় রে”?
“কেন মা মাথায় নেই কি?" এই বলিয়া ধীরে ধীরে পকেট হইতে একটি হাত নিষ্কাশিত করিয়া যথাস্থানে অনুভব করিয়া অবধারিত রূপে ইপটি পাইয়া উহা তদবস্থায় রাখিয়া দিল। মা'ত তাহার এইরূপ ব্যবহারে একবারে হতজ্ঞান এবং টম ত আমাদে আটখানা।
তারপর বেচারী জেকব ডসন বলে একজন ছিল, কতকটা হাব গােছের, সব সময়েই হাসিমুখে খবরাখবর আনা হওয়া করিত এবং

